
Жамбыл облысы,

Талас ауданы, 

Қаратау қаласы 

Д.А.Қонаев атындағы 

орта мектептің өзін-өзі тану

пәнінің мұғалімі
 Талаптыға нұр жауар

Мақсаты: 
· Оқушыларды алдына қойған мақсатына, табиғи дарынын, қабілетін жетілдіруде ізденуге, талаптана білуге үйрету.
Міндеттері:
· өмірде адамның алдына қойған түрлі мақсаттары мен ойлаған ойларын жүзеге асыруда талаптың алатын орны туралы түсінік беру;

· оқушылардың талаптану барысында адамгершілік, ізгілік құндылықтарын тірек етіп алуына ықпал ету;

· оқушыларды табиғи дарынын дамыта білуге, еңбекқорлыққа, төзімділікке тәрбиелеу.

Шаттық шеңбері

Оқушылар шеңбер құрып, бір-бірімен сәлемдеседі. Бір-біріне тілек айтып, артынша ыммен сыйлық береді.

Топқа смайликтер арқылы бөлу.


Үй тапсырмасын қайталау: 


Сұрақтары:

1.Мақсат адамға не үшін қажет?


2.Мақсат пен арманның айырмашылығы неде?


3.Мақсатына жету үшін адам өзіне қандай құндылықтарды серік етуі керек?


4.Адамның өмірлік мақсатын айқындауда өзін-өзі танудың орны қандай?

Жаңа сабақ:

Мәтінмен жұмыс

Оқулықта Мұқан Иманжановтың «Талап» атты әңгімесін оқуға ұсынылған. Әңгімені оқу барысында оқушылардың талаптану туралы білімдері арта түседі. Өйткені әңгімеден оқушылар адамның белгілі бір мақсатта талаптануында намыс, жігер қайрат сияқты адамгершілік қасиеттердің өзара байланысын жете түсінеді.


«Соңғы қоңырау соғылды да, мектеп іші бір сәт қазандай қайнап кетті. Ешкім даурыға, жамырай сөйлемесе де, кең залда тыныштық бұзылып, бір гуіл пайда болды».

Тапсырма

Оқулықта «Тапсырма» айдарымен берілген Шәкәрім Құдайберді ұлының «Талап пен ақыл» өлеңі талаптың тағы бір қырын ашады. Мәтін көлемі үлкен болғандықтан, мұғалімнің мәтінді оқытуды былай ұйымдастыруына болады: сыныпты топтарға бөліп, мәтінді бөліктерге бөліп, әрбір топ бір бөлімді оқып, сол бойынша сұрақтар дайындап, мәтіннің негізгі мазмұнын қысқаша мазмұндап береді. Мәтінмен жан-жақты танысып болғаннан кейін, берілген тапсырманы дәптерлеріне орындайды.
Оқу ақпараты


Оқушылар қарастырылып отырған құндылық туралы өз беттерінше ізденіп, талқылағаннан кейін оқулықта берілген жаңа ақпараттағы анықтаманы оқып, өз болжамдарымен салыстырып, талқылайды.

«Талап адамның өз бойындағы қандай да бір қабілетін, алдына қойған мақсатын, табиғи дарынын жетілдіру үшін аса қажет. Егер талап болмаса, олар уақыт өте көмескіленіп, ұсақтанып кетеді. Талап пен жігер – серіктес қасиеттер. Талап пен жігерді адамның өзі дамытып, қайрай алады.

Адам өмір бойы ізденуге, өмірдің беймәлім сырларын ашуға талаптанады. Сол жолда ол адамгершілік қасиеттерді тірек етіп алғанда да жақсылық жаршысы болмақ. Адамзаттың өмірлік мұраты да осы».
Топпен жұмыс:
Үш топтың оқушыларына оқулықтан сұрақтар беру арқылы ментальды картаға өз ойларын  түсірді.

Сергіту сәті:
Флешмоб. Оқушыларға балапан биін билету.

Жүректен - жүрекке
Оқушылар мұғаліммен бірге шеңберге тұрып, оқулықта ұсынылған өлеңді оқып шығады.

Талап болар табиғи болмысында, 

Тәрбиемен өрлейді зорлы шыңға. 

Талап пен еңбекке әр кез құшағың жай, 

Құр мақтан жалқаулыққа қолды ұсынба. 
Ей, жас дос, мін талаптың арғымағын! 
Ұйықтама, ұлт ісінде қалғымағын!
Үйге тапсырма:  ЭССЕ жазу
